
GORFFENAF 2025

Ymunwch â ni ar gyfer digwyddiad arbennig yn Stadiwm Dinas Caerdydd 
ar 10 Tachwedd 2025 i ddathlu dau ddegawd o Gytundeb Rhannu 
Gwybodaeth Bersonol Cymru (WASPI). 

Bydd agenda lawn a diddorol yn cynnwys arweinwyr y diwydiant ym maes 
diogelu data a llywodraethu gwybodaeth, a phrif araith gan Swyddfa’r 
Comisiynydd Gwybodaeth. 

Mae WASPI yn esiampl wych o ragoriaeth ym maes rhannu data yng 
Nghymru, ac mae llwyddiant y cytundeb wedi’i seilio ar gydweithio. 
Dyna pam y byddwn ni hefyd yn cynnal seremoni wobrwyo fel rhan o’r 
digwyddiad, i gydnabod cyfraniadau amhrisiadwy ein rhanddeiliaid.

Rydyn ni’n edrych ymlaen at ddathlu gyda chi! Mwy o fanylion i 
ddilyn, ond cofiwch gadw’r dyddiad ar gyfer y digwyddiad carreg filltir  
arwyddocaol hwn!

NODWCH Y DYDDIAD! 
DYDD LLUN 10 TACHWEDD 
2025. DEWCH I DDATHLU  
20 MLYNEDD O WASPI! GWOBRAU WASPI

Mae 2025 yn garreg filltir bwysig: 20fed pen-blwydd Cytundeb Rhannu 
Gwybodaeth Bersonol Cymru (WASPI). Mae’r achlysur hwn yn gyfle 
hollbwysig i fyfyrio ar, a dathlu, dau ddegawd o waith ymroddedig 
yn hyrwyddo rhannu gwybodaeth ac egwyddorion llywodraethu 
gwybodaeth ledled Cymru. Y persbectif hwn o ddathlu ac edrych tua’r 
dyfodol yw’r sail ar gyfer Dathliadau 20 WASPI. 

I gefnogi ein dathliadau, ac fel rhan o’n digwyddiad ar 10  Tachwedd, mae 
sawl gwobr ar gael i randdeiliaid WASPI, er mwyn cydnabod unigolion/
sefydliadau sydd wedi gwneud cyfraniad rhagorol gyda’r fframwaith. 

Os hoffech chi enwebu person neu sefydliad am eu hymrwymiad i rannu 
gwybodaeth, cyflwynwch enwebiad drwy’r ddolen hon.

Y dyddiad cau ar gyfer enwebu yw Dydd Mawrth, 2 Medi 2025.

https://eur03.safelinks.protection.outlook.com/?url=https%3A%2F%2Fwww.waspi.llyw.cymru%2Fnewyddion%2Fdewch-i-ddathlu-20-mlynedd-o-waspi%2F&data=05%7C02%7CCaitlin.Emerson%40wales.nhs.uk%7Cb163c132461348e1161c08ddc5f9bdce%7Cbb5628b8e3284082a856433c9edc8fae%7C0%7C0%7C638884398590764615%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=uoQCQlC%2FSTbbAKVfc3%2B0c1avGcYjmTYCP99beersqJY%3D&reserved=0
https://eur03.safelinks.protection.outlook.com/?url=https%3A%2F%2Fforms.office.com%2FPages%2FResponsePage.aspx%3Fid%3DuChWuyjjgkCoVkM8ntyPrn8xJ1k4KPtCsPCRCS9E7YVUQTZBSTdYUTc3SlI3TzJTSkJWN1YyTEJZRC4u&data=05%7C02%7CCaitlin.Emerson%40wales.nhs.uk%7Cb163c132461348e1161c08ddc5f9bdce%7Cbb5628b8e3284082a856433c9edc8fae%7C0%7C0%7C638884398590777675%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=A3Cf2KRwY69Hj730JSlN4KlAsslPdHAXRM7zLAJuDAc%3D&reserved=0


Mae Gwasanaeth WASPI yn parhau i weithio gyda Swyddfa’r Comisiynydd 
Gwybodaeth ac mae cynnydd sylweddol yn cael ei wneud trwy gyfres o 
weithdai gyda nhw i ddatblygu drafft terfynol o God Ymddygiad WASPI 
y gellir ei gyflwyno’n ffurfiol i’r ICO. Byddwn yn parhau i roi’r wybodaeth 
ddiweddaraf i chi am gynnydd gyda’r Cod.

Mae Gwasanaeth WASPI yn adolygu’r fframwaith (gan gynnwys y Cytundeb, 
y templed a’r canllawiau) i sicrhau bod fframwaith WASPI yn parhau i gyd-
fynd â deddfwriaeth diogelu data yn dilyn Cydsyniad Brenhinol y Bil Data 
(Defnydd a Mynediad).

DIWEDDARIAD COD  
YMDDYGIAD WASPI

PORTH RHANNU GWYBODAETH

DIGWYDDIAD PARTNERIAETH WASPI

Mae datblygiad y system Porth Rhannu Gwybodaeth (ISG) yn parhau i 
fynd rhagddo. 

Mae’r ISG bellach yn cael ei ddefnyddio gan Grŵp Sicrhau Ansawdd 
Rhanbarthol WASPI Cwm Taf fel eu cofrestr ranbarthol, ac mae’r grŵp yn 
cefnogi’r gwaith o ddatblygu dogfennaeth defnyddwyr allweddol a fydd 
yn rhan o gyflwyniadau pellach grwpiau rhanbarthol.

Mae gweithdai wedi’u cynllunio gyda Grŵp Sicrhau Ansawdd Rhanbarthol 
WASPI De Cymru yn ystod mis Mehefin/Gorffennaf 2025. Byddwn yn 
rhoi diweddariadau pellach ar ddatblygiadau ISG WASPI yn nes ymlaen 
yn yr haf.

A barnu wrth yr adborth hynod gadarnhaol 
gan y mynychwyr, roedd digwyddiad 
partneriaeth WASPI yn Wrecsam ar 8 
Mai 2025 yn llwyddiant ysgubol. Pwrpas y 
digwyddiad oedd pwysleisio pwysigrwydd 
partneriaeth a chydweithio, ac roedd 
yn ysbrydoledig gweld y meddylfryd 
cydweithredol hwn ar waith yn y digwyddiad.

Roedd y cyfranogwyr yn unfryd eu bod 
yn teimlo’n llawer mwy hyderus wrth 
ddefnyddio WASPI i hwyluso rhannu 
gwybodaeth, a’u bod wedi cael dealltwriaeth 
ddyfnach o’i rôl hanfodol wrth ddarparu 
gwasanaethau cyhoeddus effeithiol. 

Dangosodd y digwyddiad yn Wrecsam sut mae ymgysylltu’n weithredol â’r 
broses sicrhau ansawdd yn cynnig manteision clir, nid yn unig i’r cyhoedd, 
ond hefyd i’r sefydliadau rhanddeiliaid sy’n cymryd rhan. Un canlyniad 
gwych o’r digwyddiad fu adnewyddu’r ymgysylltu gan randdeiliaid 
allweddol â grŵp Sicrhau Ansawdd rhanbarthol Gogledd Cymru.

CYSYLLTU Â NI
Gwefan:   www.waspi.org

E-bost:   waspiservice@wales.nhs.uk

Am ragor o wybodaeth a chyngor 
ewch i’n gwefan neu cysylltwch â ni 
drwy e-bost.

Fe wnaeth Gwasanaeth WASPI arddangos 
yng nghynhadledd fawreddog y Gymdeithas 
Rheoli Gwybodaeth a Chofnodion (IMRS) 
ym Mirmingham a chafwyd nifer o sgyrsiau 
defnyddiol gyda chynrychiolwyr ynglŷn â sut 
mae fframwaith WASPI yn symleiddio rhannu 
data a phrosesau. #IRMS25

Siaradodd Dave Parsons am Ddatgloi 
Rhwystrau i Rannu Data ac fe wnaeth y 
sesiwn herio canfyddiadau am rannu data 
effeithiol a sut y dylai gweithwyr proffesiynol 
llywodraethu gwybodaeth weithredu fel 
hwyluswyr a llywio o amgylch rhwystrau. 

Cynhelir Cynhadledd IRMS 2026 yng Nghymru ac mae Gwasanaeth WASPI yn 
edrych ymlaen at eich gweld chi yno!

IRMS

DEDDF DATA (DEFNYDD A MYNEDIAD)

https://eur03.safelinks.protection.outlook.com/?url=https%3A%2F%2Fwww.waspi.llyw.cymru%2Fnewyddion%2Fdigwyddiad-partneriaeth-waspi-wrecsam%2F&data=05%7C02%7CCaitlin.Emerson%40wales.nhs.uk%7Cb163c132461348e1161c08ddc5f9bdce%7Cbb5628b8e3284082a856433c9edc8fae%7C0%7C0%7C638884398590802806%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=JhChsz0yxCr3qDIMu%2BEvcQX1VGohRNNTChSO93uiMOM%3D&reserved=0
https://eur03.safelinks.protection.outlook.com/?url=https%3A%2F%2Fwww.waspi.llyw.cymru%2Fnewyddion%2Fwaspi-a-irms%2F&data=05%7C02%7CCaitlin.Emerson%40wales.nhs.uk%7Cb163c132461348e1161c08ddc5f9bdce%7Cbb5628b8e3284082a856433c9edc8fae%7C0%7C0%7C638884398590827398%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=F71HOsfk0BkBmCEcPI6qqJ3AMLlBcS7ErsV7jW8euDE%3D&reserved=0
https://eur03.safelinks.protection.outlook.com/?url=https%3A%2F%2Fwww.waspi.llyw.cymru%2Fnewyddion%2Fwaspi-a-irms%2F&data=05%7C02%7CCaitlin.Emerson%40wales.nhs.uk%7Cb163c132461348e1161c08ddc5f9bdce%7Cbb5628b8e3284082a856433c9edc8fae%7C0%7C0%7C638884398590827398%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=F71HOsfk0BkBmCEcPI6qqJ3AMLlBcS7ErsV7jW8euDE%3D&reserved=0

